
1. Shaykh Muhammad bin ´Abdil-Wahhaab ni Mujaddid  

Himdi zote anastahiki Allaah, Mola wa walimwengu, ambaye amemtuma 

Mtume Wake kwa uongofu na dini ya haki ili iweze kuwa juu ya dini zingine 

zote hata kama washirikina watachukia. Swalah na salaam zimwendee Mtume 

wetu Muhammad aliyesema: 

"Allaah hutuma kwa ajili ya Ummah huu katika kila mwaka mtu 

mwenye kuijadidi dini."1 

Allaah amejaalia katika kila kipindi miongoni mwa zama kuwepo kwa 

wanachuoni wanaolingania katika Qur-aan, kuwafunza nayo watu, kumlingania 

mwenye kupotea katika uongofu na kueneza kheri. Hilo linathibitisha ukweli wa 

Kauli Yake (Ta´ala): 

إِنَّا لحهُ لَححافِظوُنح   إِنَّا نَحْنُ ن حزالْنحا الذِِّكْرح وح

"Hakika Sisi Tumeteremsha Ukumbusho na hakika Sisi bila shaka 
ndio Tutakaoihifadhi." (15:09) 

Mtume (Swalla Allaahu ´alayhi wa sallam) amesema: 

"Hakitoacha kikundi katika Ummah wangu kuwa juu ya haki wazi 

wazi, hawatowadhuru wenye kupingana nao na wenye kwenda 

kinyume nao mpaka kifike Qiyaamah."2 
                                                           
1 Abu Daawuud (4291), al-Haakim (04/522), "Taariykh" (02/61-62) ya al-Khatwiyb al-Baghdaadiy.  

Miongoni mwa maimamu hawa Mujaddidiyn ni Shaykh, Imaam, ´Allaamah, 

Shaykh-ul-Islaam Muhammad bin ´Abdil-Wahhaab (Rahimahu Allaah). Mtu 

huyu alisimama kuijadidi dini hii katika mji huu na ujadidi wake ukaenea mpaka 

nje ya mji huu. Kila elimu yenye manufaa na kila mwalimu mwenye nia safi, basi 

Allaah (Subhaanahu wa Ta´ala) huweka athari nzuri juu ya Ummah vyovyote 

maadui watavyosimama dhidi yake. Hakuna namna ya kuficha jua katika 

mchana kweupe. Yote waliyofanya na kuyasema dhidi ya mwanachuoni huyu na 

dhidi ya Da´wah yake, Allaah ni mwenye kuinusuru dini Yake na kuidhihirisha 

haki juu ya batili. Haijalishi kitu yule atayechukia hilo. Hii ni Sunnah ya Allaah 

(´Azza wa Jall) kwa waja Wake ya kwamba anawapa mtihani na majaribio kwa 

walinganizi wapotevu ambao wanakabiliana na haki na watu wa haki. Lakini 

hata hivyo mwisho mwema siku zote unakuwa kwa watu wa haki. Upande 

mwingine adhabu inakuwa kwa watu wa batili.  

Mitume (Swalla Allaahu ´alayhimim was-Salaam) wana maadui ambao 

wanawazuia watu na Da´wah zao. Allaah (Jalla wa ´Alaa) amesema: 

نح الْمُجْرمِِيح  عحلْنحا لِكُلِّ نحبِيِّ عحدُوًّا مِّ لِكح جح ذحَٰ نحصِيراا ۗ   وحكح ادِيًا وح ىَٰ بِرحبِّكح هح فح  وحكح

"Na hivyo ndivyo Tumemfanyia kila Nabii adui miongoni mwa 
wahalifu. Na Mola wako Anatosheleza kuwa ni Mwenye kuongoa 
na Mwenye kunusuru." (25:31) 

َٰ ب حعْضي زُخْرُفح الْقح  نسِ وحالِْْنِِّ يوُحِي ب حعْضُهُمْ إِلَح يحاطِيح الْإِ عحلْنحا لِكُلِّ نحبِيِّ عحدُوًّا شح لِكح جح ذحَٰ ا  ۗ   وْلِ غُرُورااوحكح اءح رحبُّكح مح لحوْ شح وح
قْتحِ  ۗ   ف حعحلُوهُ  ليِ ح وْهُ وح رْضح ليِ ح ةُ الاذِينح لَح يُ ؤْمِنُونح بِِلْْخِرحةِ وح لتِحصْغحىَٰ إِلحيْهِ أحفْئِدح رُونح وح ا ي حفْت ح رْهُمْ وحمح رح اللا هِ أحبْ تحغِي فحذح فُِونح أحف حغحي ْ قْتح ا هُم مُّ فوُا مح

ا وحهُوح ا ما كح صالا حح  لاذِي أحنزحلح إِلحيْكُمُ الْكِتحابح مُفح

"Na hivyo ndivyo Tulivyojaalia kwa kila Nabiy maadui; [nao ni] 
mashaytwaan katika wanadamu na majini wakidokezana wenyewe 
kwa wenyewe maneno ya kupambapamba kwa udanganyifu. Na lau 

                                                                                                                                                                                            
2 al-Bukhaariy (71), (3116) na Muslim (1920).  

Angetaka  Mola wako wasingeliyafanya hayo. Basi waachilie mbali 
na wanayoyatunga. Na ili zielemee kwayo [hayo maneno yao] nyoyo 
za wale wasioamini Aakhirah na ili waridhike nayo na ili wachumie 
[madhambi] wanayoyachumia. Je, nitafute hakimu asiyekuwa 
Allaah ilihali Yeye Ndiye Ambaye Aliyekuteremshieni Kitabu 
kilichofasiliwa?” (06:112-114) 

Hii ndio Sunnah ya Allaah (Subhaanahu wa Ta´ala) kwa viumbe Vyake kila 

anapojitokeza mlinganizi anayelingania katika haki anakabiliwa na mlinganizi 

wa upotevu. Lakini pamoja na hivyo siku zote haki inashika njia yake na kubaki. 

Ama kuhusu walinganizi wa upotevu athari yao inakatika na mambo yao 

yanafichika: 

اءا  بُ جُفح ا الزابحدُ ف حيحذْهح عُ النااسح ف حيحمْكُثُ فِ الْْحرْضِ  ۗ   فحأحما ا يحنفح  وحأحماا مح

"Basi povu linapita kama takataka [halifai chochote]. Lakini vile 
vinavyowafaa watu hubakia ardhini." (13:17) 

2. Ukoo wake na mwanzoni mwa kutafuta kwake elimu  

Mwanachuoni huyu anaitwa Shaykh Muhammad bin ´Abdil-Wahhaab bin ´Aliy 

bin Sulaymaan al-Musharrifiy at-Tamiymiy. Alizaliwa Najd 1115 Hijryah. 

Akakulia katika mji wa kielimu kati ya mababu na ami zake na wanachuoni 

waliokuwa katika wakati wake. Walikuwa wengi. Akachukua elimu kutoka 

kwao na kujifunza Shari´ah.  

Hakutosheka na hilo, bali alisafiri kwenda katika mji wa Hijaaz mpaka alipofika 

Makkah na kukutana na wanachuoni, akaenda al-Madiynah na kukutana na 

wanachuoni ambao alistafidi kutoka kwao. Kisha akarudi Hajj na akaenda katika 

mji wa Ahsaa´ ambapo kulikuwepo wanachuoni wa madhehebu mane; 

Hanafiyyah, Maalikiyyah, Shaafi´iyyah na Hanaabilah. Akasoma kwao somo la 

Fiqh na akabeba vitabu vingi alivyovinakili kwa mkono wake miongoni mwa 

vitabu alivyovipata katika maktabah zao. Halafu baada ya hapo akasafiri kwenda 

Baswraa na kukutana na wanachuoni wa ´Iraaq. Akachukua kutoka kwao elimu 

ya kiarabu, Fiqh na fani nyenginezo. Vilevile akachukua elimu ya Hadiyth 

kutoka kwa wanachuoni wa Hadiyth na khaswa Shaykh Muhammad Hayaah as-

Sindiy al-Madaniy. Akachukua elimu kutoka katika mji huu na miji mingine. 

Akasomba elimu mbali mbali walizokuwa wamebeba wanachuoni kutoka kila 

pande. Hakutosheka na kubaki katika mji mmoja. Bali alisafiri sehemu mbali 

mbali kwa ajili ya kutafuta elimu. Akaingiwa na hamu ya kusafiri kwenda Shaam 

ambapo kulikuwa wanachuoni ikiwa ni pamoja na Hanaabilah. Pamoja na hivyo 

haikumuwia sahali kutokana na uzito wa safari na khatari iliyokuwepo. 

Alikaribia kufa njiani ambapo akarudi katika mji wake na huku amebeba elimu 

kiasi kikubwa ya Fiqh, Tawhiyd, tafsiri ya Qur-aan na kiarabu. Alistafidi kwa 

kiasi kikubwa kutoka kwenye vitabu vya Shaykh-ul-Islaam Ibn Taymiyyah na 

mwanafunzi wake Ibn-ul-Qayyim (Rahimahumaa Allaah).  

Vivyo hivyo pia kwa yule anayetaka kulingania katika dini ya Allaah ni lazima 

kwake ajifunze kwanza. Amesema (Ta´ala): 

للِْمُؤْمِنِيح وحالْمُؤْمِنحاتِ  نبِكح وح غْفِرْ لِذح  فحاعْلحمْ أحناهُ لَح إِلح َٰهح إِلَا اللا هُ وحاسْت ح

"Basi jua kuwa hakuna mungu wa haki ila Allaah na omba 
maghfirah kwa dhambi zako na za waumini wa kiume na Waumini 
wa kike." (47:19) 

Ameanza kwa elimu kabla ya kuzungumza na kutenda. Amesema (Subhaanah): 

بِيلِي أحدْعُو إِلَح اللا هِ   عحلحىَٰ بحصِيرحةي  ۗ   قُلْ هح َٰذِهِ سح

"Sema: “Hii ndio njia yangu nalingania kwa Allaah, juu 
ya baswiyrah... " 

bi maana elimu. 

عحنِ  نِ ات اب ح مح  أحنَّح وح

"... mimi na anayenifuata." (12:108) 

Amesema (Subhaanahu wa Ta´ala): 

نحةِ  وْعِظحةِ الَحْسح ةِ وحالْمح بِيلِ رحبِّكح بِِلَِْكْمح َٰ سح نُ  ۗ   ادعُْ إِلَح ادِلْْمُ بِِلاتِِ هِيح أححْسح  وحجح

"Waite [watu] katika njia ya Mola Wako kwa hikmah na mawaidha 
mazuri. Na jadiliana nao kwa ambayo ni mazuri zaidi." (16:125) 

Mambo haya hayawezi isipokuwa mwanachuoni. Kulingania kwa hekima, 

maneno mazuri na kujadili kwa njia ilio bora hakuna mwenye kuweza kuyafanya 

haya isipokuwa mwanachuoni aliyebobea. Shaykh Muhammad bin ´Abdil-

Wahhaab (Rahimahu Allaah) alifanya hivi, alianza kwa kuchuma elimu kwanza 

na akachukua kutoka katika vyanzo mbali mbali na wanachuoni aliokutana nao. 

Hakutosheka na kitu kidogo. Sivyo tu bali hakutosheka na kuhifadhi elimu 

kifuani mwake. Alichofanya ni kukusanya vitabu vyenye faida ambavyo alinakili 

kwa kalamu yake. Alikusanya silaha ya vitabu mbali mbali vizuri na nyongeza. 

Namna hii ndivyo anavyokuwa mwanachuoni na mlinganizi anayetaka 

kulingania katika dini ya Allaah (Subhaanahu wa Ta´ala). Anatakiwa kwanza 

kuanza kwa kujiandaa kielimu. 

3. Harakati zake za kueneza Tawhiyd na Sunnah  

Aliporudi akakuta baba yake amehama kutoka katika mji wake ´Uyaynah na 

kusafiri kwenda Hiriymlaa´ kuwa Qaadhiy. Akamfuata huko na akaanza 

kulingania katika dini ya Allaah (´Azza wa Jall) kwa kutoa durusi. Kwa sababu 

wakati wa pirika-pirika na safari zake na huku na huku ndani ya mji huu aliona 

ujinga watu waliyokuwemo wa kutoijua Tawhiyd, ´Aqiydah mbovu, mionekano 

ya shirki iliyokuwepo na ´ibaadah anazofanyiwa asiyekuwa Allaah (´Azza wa 

Jall). Hakuweza kunyamaza kama walivyofanya wanachuoni wengine 

waliokuwa katika wakati wake. Katika Najd kulikuwepo wanachuoni wengi 

lakini hata hivyo hawakusimama kutekeleza wajibu huu. Kinyume chake 

walinyamazia yale waliyomo watu. Bali miongoni mwao kuko ambao walikuwa 

wakiyaunga mkono yale wanayofanya watu. Lakini yeye (Rahimahu Allaah) 

hakuridhia hali hii na hakuridhia kunyamaza na kuuacha Ummah uzame katika 

upotevu, shirki, ujinga na kufanyiwa ´ibaadah asiyekuwa Allaah. Akasimama 

kidete akilingania katika dini ya Allaah (´Azza wa Jall) kwa kutumia njia ya 

kufanya durusi, kutunga vitabu na mawaidha aliyokuwa akitoa misikitini na 

kwenye vikao. Wakati mafusaki waliokuwepo hapa Hiriymlaa´ alipomuona 

mwanachuoni huyu, anayoyasema na anayoyakemea watu, wakataka kumuua 

na wakamfanyia njama za kumuua. Allaah akamuokoa nao na hivyo akawa 

amerudi ´Uyaynah ambapo ndio ilikuwa mji wake. Akamwita kiongozi wa 

´Uyaynah ili aweze kumsaidia na kumnusuru juu ya jambo hili. Kiongozi 

akamkubalia na akamsaidia na akawa na nguvu. Da´wah ya Shaykh ikadhihiri 

na akakemea shirki iliyokuwepo. Akavunja makuba yaliyokuwa yamejengwa juu 

ya kaburi la Zayd bin al-Khattwaab (Radhiya Allaahu ´anh) ambayo ilipatikana 

wakati wa vita vya Yamaamah kati ya waislamu na Musaylimah mwongo na 

wafuasi wake waliokuwa wameritadi. Zayd al-Khattwaab (Radhiya Allaahu 

´anh) aliuawa shahidi sehemu hii na akazikwa. Washirikina - kama kawaida yao 

- wakajenga jengo juu ya kaburi lake ambapo wakawa wanatufu kwenye kaburi 

lake na wanamuomba yeye badala ya Allaah. Shaykh (Rahimahu Allaah) 

alipopata kiongozi wa kushirikiana naye na kumsaidia ndipo akavunja jengo hili.  

Baada ya hapo akaanza kusimamisha adhabu za Kishari´ah kwa yule mwenye 

kustahiki kufanyiwa hivyo. Alimjia mwanamke aliyezini na akakubali 

mwenyewe kwa kukariri kuwa amefanya zinaa na kumwomba amsimamishie 

adhabu ya kupigwa mawe ambapo akafanya hivo kwa kumuiga Mtume (Swalla 

Allaahu ´alayhi wa sallam). 

Kiongozi wa Ahsaa´ alipofikiwa na khabari na yale anayoyafanya, kiongozi huyu 

alikuwa na watu wenye kumshawishi juu ya viongozi wa Najd. Kabla ya hapo 

alikuwa anawapa mazawadi na mali. Basi alipofikiwa na khabari hizi 

akamwambia kiongozi wa ´Uyaynah ima amfukuze mtesaji huyu la sivyo 

anasitisha misaada yake. Kiongozi wa ´Uyaynah hakuweza kustahimi jambo hili 

na akamfikishia nalo Shaykh na kumwambia vile alivosema kiongozi wa Ahsaa´. 

Shaykh (Rahimahu Allaah) akamtuliza na kumwambia kuwa riziki inatoka kwa 

Allaah (´Azza wa Jall) na kwamba mwenye kusimama kufanya jambo kama hili 

basi Allaah anamsaidia na kumrithisha mali zaidi ya alizopoteza. Lakini hata 

hivyo kiongozi huyu kutokana na udhaifu wake hakukinaika na akaogopa 

vitisho vya kiongozi wa Ahsaa´. Ndipo akawa amemuamrisha Shaykh kutoka nje 

ya ´Uyaynah kwa kutaka kumridhisha shaytwaan wa Ahsaa´. Shaykh akatoka 

katika mji huu wakati wa mchana jua kali huku akitembelea kwa miguu yake. 

Hana jengine zaidi ya kipepeo cha mkono ambacho anajipepea nacho usoni 

kutokana na ukali wa joto na anakota kivuli kwacho kwa kukiweka juu ya 

kichwa. Shaykh (Rahimahu Allaah) akaenda Dar´iyyah kwa kutembea. Akafikia 

kwa mwanafunzi wake Shaykh Ibn Suwaylama ambaye alikuwa ni katika 

wanafunzi wake wakubwa. Mwanafunzi huyu akamkhofia Shaykh. Lakini hata 

hivyo mwanamke wa kiongozi wa Dar´iyyah akaingiwa na imani na Tawhiyd 

kwenye moyo wake na akawa amempenda Shaykh na mwanachuoni huyu. 

Akafikisha khabari zake kwa mume wake ambaye alikuwa ni Muhammad bin 

Su´uud na akamshawishi amnusuru, asimame naye bega kwa bega na kwamba 

ni neema alioletewa na Allaah. Hivyo akamshawishi akimbilie kumsaidia 

mwanachuoni na mlinganiaji huyu. 

Baada ya mke wake kumshawishi akatuma ujumbe aje. Mke wake akamwambia 

asifanye hivo kwa kuwa akimtumia ujumbe wa kuja watu watasema kuwa 

umemwita ili umfanyie mabaya. Wewe mwendee. Kiongozi akaenda katika 

nyumba ya Ibn Suwaylama ambapo Shaykh alikuwa amefikia. Akakuta mwenye 

nyumba yuko na khofu juu ya Shaykh. Akaingia na kumtolea Salaam Shaykh na 

akamuuliza juu ya jambo lake na anachotaka. Shaykh akamuwekea wazi mambo 

yalivo na kumwambia kuwa hii ni Da´wah ya Tawhiyd na ndio Da´wah ya 

Mtume (Swalla Allaahu ´alayhi wa sallam). Mwenye kufanya Da´wah hii basi 

Allaah anakuwa naye na kumsaidia na kumpa nguvu. Maneno haya mazuri 

yakaingia kwenye moyo wa kiongozi huyu na akakinaika na akamuahidi Shaykh 

kuwa atamnusuru na mkataba ukatimia kati ya Shaykh na kiongozi. Kuanzia 

hapo ndipo Da´wah ilianza kudhihiri na ikaenea katika mji wa Dar´iyyah na nje 

ya miji mingine. Hapo ndipo vifundo vya wenye vifundo vikazidi kwa Shaykh 

na wakaanza kumfanyia vitimbi mbali mbali. Lakini (Rahimahu Allaah) 

akanyamaza na kubaki imara. Akawa anawafunza wanafunzi kwa kutunga 

vijitabu vidogo vidogo na vikubwa na kuvieneza. Vilevile anawaandikia 

viongozi na kuwalingania katika dini ya Allaah, kutoa Fataawaa juu ya maswali 

mbali mbali anayoletewa, anawaongoza watu katika swalah za faradhi, Ijumaa 

na za ´Iyd. Shaykh Muhammad bin ´Abdil-Wahhaab akawa ni marejeo ya 

waislamu.  

Maadui walipoona jambo la Shaykh linazidi kudhihiri na kuenea, ndipo vitimbi 

na njama zao zikaonekana wazi wazi na wakataka kuizima nuru ya Allaah kwa 

vifua vyao: 

افِرُونح  رهِح الْكح لحوْ كح يَحْبَح اللا هُ إِلَا أحن يتُِما نوُرحهُ وح  وح

"Lakini Allaah Anakataa isipokuwa Atimize nuru Yake, japo 
watachukia makafiri." (09:32) 

4. Kuenea kwa Da´wah ya Shaykh katika kisiwa cha waarabu  

Shaykh (Rahimahu Allaah) akaamrisha Jihaad. Kukaandaliwa jeshi 

litalopambana na mwenye kuizuia dini ya Allaah na kukataa kukubali haki na 

kutaka kuendelea katika shirki na batili. Bendera ya Jihaad katika njia ya Allaah 

ikasimama. Kuamrisha mema na kukataza maovu kukapamba moto. Kuhukumu 

kwa Shari´ah kukapamba moto badala ya hukumu na desturi za kikabila. 

Hukumu ya Shari´ah iliyosafi kabisa ikasimama katika mji huu. Nuru ya Da´wah 

ikaenea katika miji jirani ya Dar´iyyah na Jihaad katika njia ya Allaah ikashika 

moto ambapo wakawa wanapambana na wale wenye kuzuia na njia ya Allaah na 

wakati huo huo anakataa kukubali haki. Kuhusiana na yule mwenye kumuamini 

Allaah na anakubali Da´wah na hakuleta vipingamizi, akabaki katika utukufu 

wake, hadhi take na Allaah akazidi kumnyanyua zaidi. Kuhusiana na wale 

wenye kuzuia dini ya Allaah basi Allaah aliwanusuru watu wa haki dhidi ya 

wapinzani. 

Da´wah ya Shaykh ikaenea na hukumu ya familia ya Muhammad bin Su´uud 

ikaenea katika miji ilio jirani yao. Baada ya yeye kuwa ni kiongozi wa mji mmoja 

akawa ni kiongozi wa miji yote ya Najd. Sivyo tu bali hukumu ya familia ya 

Su´uud, hukumu ya Shari´ah na Tawhiyd ikaenea Hijaaz, Yemen, miji ya Shaam 

na ikatapakaa sehemu kubwa ya kisiwa cha waarabu.  Da´wah ilienea pande za 

kizazi cha Su´uud na ufalme wake ukaenea sehemu kubwa ya kisiwa cha 

waarabu. Hivyo Tawhiyd ikaeneza na ´Aqiydah ikadhihiri. Watu wakanufaika 

na nuru na I´tiqaad mbovu walizokuwa nazo zikaondoka. Allaah akawanusuru 

watu na mashaytwaan ambao wanawazuia na kuwalia mali zao kwa kutumia 

jina la elimu na jina la uongozi. Watu hawa walikuwa wakiwaongoza watu kwa 

ukurafi na wakiwalia mali zao kwa dhuluma, madhambi na uadui. Lakini hata 

hivyo yote haya yakaondoka na himdi zote ni za Allaah.  

Yote haya aliyokuwa akifanya Shaykh hakuna alichokuwa anataka isipokuwa 

thawabu kutoka kwa Allaah (´Azza wa Jall). Hakuwa anataka watu wamsifu, 

uongozi juu ya watu na wala hakuwa anataka kukusanya pesa. Bali Shaykh 

alikuwa akitoa pesa zake mpaka akifikia kuchua deni ili aweze kutoa katika njia 

ya Allaah, akiwapa wanafunzi na wasafiri waliokuja kusoma wasiokuwa na 

makazi. Watu kama hawa Shaykh alikuwa akiwahudumia kiasi na uwezo wake. 

Amekufa (Rahimahu Allaah) ilihali ni fakiri hana pesa. Lakini hata hivyo 

amekufa ilihali yuko na ujira na thawabu za kutosha kwa kueneza elimu na 

Da´wah mpaka dini ya Allaah (Jalla wa ´Alaa) ikaweza kudhihiri. Amesema 

(Jalla wa ´Alaa): 

رهِح الْمُشْركُِونح  لحوْ كح ينِ كُلِّهِ وح ىَٰ وحدِينِ الَحْقِّ ليُِظْهِرحهُ عحلحى الدِِّ لح رحسُولحهُ بِِلْْدُح  هُوح الاذِي أحرْسح

"Yeye Ndiye Aliyemtuma Mtume Wake kwa uongofu na Dini ya haki ili 

Aidhihirishe juu ya dini zote japo watakirihika washirikina." (09:33) 

Hii ndio historia kuhusu Da´wah ya Shaykh kwa ufupi.  

5. Vitabu vya Shaykh Muhammad bin ´Abdil-Wahhaab 

vinawafedhehesha maadui wake  

Hivi hapa vitabu vyake vinatolea ushahidi tuliyoyasema. Vitabu vyake na barua 

zake hizi hapa ambapo ndani yake ameandika hoja alizonazo, dalili, elimu 

iliobobea na kufichua upotevu na utata. Ameandika yote haya. Haya kwa mfano 

yanapatikana katika Kitaab-ut-Tawhiyd na vitabu vyake vingine 

vinavyosapotiwa na Aayah za Qur-aan, Hadiyth za Mtume (Swalla Allaahu 

´alayhi wa sallam) na maneno ya wanachuoni. Mfano wa kitabu kingine ni 

Kashf-ush-Shubuhaat. Humo mna utata ambao uliikumba Da´wah yake na 

ukaenezwa na wapinzani. Amejibu utata huo na akaufichukua na kuuponda-

ponda kwenye kijitabu hiki kidogo. Shaykh amewaraddi waliokuwa 

wakipingana naye kwa radd zenye kukinaisha na akabainisha upotevu wao kwa 

kuandika barua nyingi. Barua hizo mtazipata kwenye vitabu alivyoandika 

Shaykh kama "ad-Durar as-Saniyyah" na vinginevyo. Haya mtayapata 

yameandikwa na kuhifadhiwa na himdi zote ni za Allaah. Hali siku zote huwa 

hivi haki hubaki. Amesema (Jalla wa ´Alaa): 

عُ النااسح ف حيحمْكُثُ فِِ الْْحرْضِ  ا يحنفح ا مح  وحأحما

"Basi povu linapita kama takataka [halifai chochote]. Lakini vile 
vinavyowafaa watu hubakia ardhini." (13:17) 

Vitabu vyake na vitabu vya wanafunzi wake na vitabu vya wafuasi wake 

vimebaki. Vitabu hivyo vimehifadhiwa na ni vyenye kuaminiwa na himdi zote ni 

za Allaah. Upande mwingine utata wa watatizi umedidimia. Isitoshe vitabu vyao 

vimepotea na havina athari wala nafasi yoyote. Hata vile vilivyobaki katika 

hivyo havijulikani. Hakuna mwenye kuvikubali isipokuwa watu wa batili tu. 

Ama kuhusu haki iko wazi na himdi zote ni za Allaah.  

Maadui wa Tawhiyd walipingana na Da´wah ya Shaykh. Watu hawa 

walipingana na Shaykh kwa utata mbali mbali, jambo ambali sio jipya. Mitume 

(Swalla Allaahu ´alayhimim wa sallam) walipingwa. Amesema (Jalla wa ´Alaa): 

وْ  َٰ ب حعْضي زُخْرُفح الْقح نسِ وحالِْْنِِّ يوُحِي ب حعْضُهُمْ إِلَح يحاطِيح الْإِ عحلْنحا لِكُلِّ نحبِيِّ عحدُوًّا شح لِكح جح ذحَٰ ا  ۗ   لِ غُرُورااوحكح اءح رحبُّكح مح لحوْ شح وح
صالا  ۗ   ف حعحلُوهُ  ا وحهُوح الاذِي أحنزحلح إِلحيْكُمُ الْكِتحابح مُفح ما كح رُونح حح ا ي حفْت ح رْهُمْ وحمح  فحذح

"Na hivyo ndivyo Tulivyojaalia kwa kila Nabiy maadui; [nao ni] 
mashaytwaan katika wanadamu na majini wakidokezana wenyewe 
kwa wenyewe maneno ya kupambapamba kwa udanganyifu. Na lau 
Angetaka  Mola wako wasingeliyafanya hayo. Basi waachilie mbali 
na wanayoyatunga." (06:112) 

Haina maana kuwa watu hawa wanazungumza maneno ya kawaida. Bali 

wanazungumza maneno mbayo yaliopambwapambwa yanawadhuru watu 

madhaifu wasiokuwa wasomi. Hawa ndio hutiwa mchanga wa machoni. Ni 

maneno yaliopambwapambwa, yenye kutatiza na yaliyorembwa. Lakini hata 

hivyo ni maneno batili. Haijalishi kitu batili namna itakavyopambwa na 

kurembwa itabaki kuwa ni batili na hainufaishi kitu. 

وْلِ غُرُوراا َٰ ب حعْضي زُخْرُفح الْقح  يوُحِي ب حعْضُهُمْ إِلَح

"... wakidokezana wenyewe kwa wenyewe maneno ya 
kupambapamba kwa udanganyifu." (06:112) 

Ni maneno ya udanganyifu kwa ajili ya kuwapa mtihani na majaribio watu. 

Haya ndio yalimfika Shaykh (Rahimahu Allaah). Ana kiigizo kwa wajumbe, 

wanachuoni na watengenezaji wengine waliomtangulia. Kulisemwa nini juu ya 

Imaam Ahmad? Kulisemwa nini juu ya Abu Haniyfah, Ahmad, Maalik na ash-

Shaafi´iy? Sivyo tu, bali kulisemwa nini juu ya Maswahabah na Taabi´uun baada 

ya Mtume wa Allaah (Swalla Allaahu ´alayhi wa sallam)? Kulisemwa nini juu ya 

Shaykh-ul-Islaam Ibn Taymiyyah, Ibn-ul-Qayyim na maimamu wengine 

watengenezaji? Kulisemwa na kufanywa mengi.  Hili sio jambo maalum kwa 

Shaykh Muhammad bin ´Abdil-Wahhaab. Hii ni Sunnah ya Allaah kwa viumbe 

Wake anawapa mtihani waja Wake. Allaah anawapa mtihani kwa watu sampuli 

hii ambao wanalingania katika upotevu. Watu hawa wanakuwa bega kwa bega 

na wale wanaolingania katika haki.  

6. Walinganizi wanaolingania kwenda Motoni  

Kuna walinganizi wanaolingania katika upotofu. Amesema (Subhaanahu wa 

Ta´ala): 

ةا يحدْعُونح إِلَح الناارِ  عحلْنحاهُمْ أحئمِا  وحجح

"Na Tukawafanya viongozi wanaoita [watu] Motoni." (28:41) 

غْفِرحةِ بِِِذْنهِِ ۗ   أوُلح َٰئِكح يحدْعُونح إِلَح الناارِ   وحاللا هُ يحدْعُو إِلَح الْحْناةِ وحالْمح

"Hao wanaita katika Moto na Allaah Anaita katika Pepo na 
maghfirah kwa idhini Yake." (02:221) 

عِيرِ  ابِ السا  إِنَّاحا يحدْعُو حِزْبحهُ ليِحكُونوُا مِنْ أحصْحح

"Hakika anaitia kikosi chake [wanaomtii] ili wawe watu wa [Moto 
wa] as-Sa’iyr [uwakao kwa nguvu].” (35:06) 

Shaytwaan na wasaidizi wake wanawaita watu kuelekea Motoni. 

Hawawaambii watu "njooni twende Motoni". Badala yake wanawaambia "njooni 

katika haki na sisi ndio tuko na haki, sisi ndio tuko na elimu na hoja". 

Wanawadanganya watu. Mtu ambaye yuko na elimu kidogo na mjinga 

anadanganyika na mambo haya na anafikiri kuwa ni haki ilihali ni sarabi: 

ئاا ي ْ دْهُ شح اءحهُ لَحْ يَحِ َٰ إِذحا جح تَّا اءا حح بُهُ الظامْآنُ مح رحابي بِقِيعحةي يَحْسح سح  كح

"... ni kama sarabi jangwani; mwenye kiu hudhania kuwa ni maji, 
hata anapoyafikia hayakuti kitu chochote." (24:39) 

Mtume (Swalla Allaahu ´alayhi wa sallam) ameeleza kuwa fitina itazidi kuwa 

nyingi na kutakuwepo walinganizi waliosimama kwenye milango ya Motoni. 



Utata juu ya Da´wah ya Shaykh                                                                                                       
Swaalih al-Fawzaan 

18 

www.firqatunnajia.com 

 

Yule mwenye kuwatii wanamtupa humo ndani. Maswahabah wakasema: "Ee 

Mtume wa Allaah! Tueleze nao." Akasema:  

"Ni watu wenye ngozi kama zetu. Wanazungumza kwa ndimi 

zetu."3  

Huku ndio kutimia kwa fitina ambapo wako kati yetu na kati ya watoto zetu na 

kati ya miji yetu na wanazungumza lugha moja na sisi. Pamoja na yote haya ni 

watu wanaolingania kwenda Motoni na wanalingania kwenye upotevu. Hili ni 

jambo limeshuhudiwa na hii leo mnalisikia.  

Leo mnasikia ulinganizi wa upotevu kwenye vyombo vya khabari na kwenye 

TV. Humo mtapata ulinganizi wa kwenye upotofu, kuenezwa ´ibaadah za 

kuabudu makaburi, ukhurafi na wanaeneza kumshirikisha Allaah (´Azza wa 

Jall). Wanafanya hayo kwa kutumia jina la Tawhiyd. Hawasemi kuwa hii ni 

shirki. Kinyume chake wanasema kuwa hii ndio Tawhiyd, dini na Sunnah ili 

wawapake watu mchanga wa machoni: 

وْلِ غُرُوراا َٰ ب حعْضي زُخْرُفح الْقح اءح رحبُّكح محا ف حعحلُوهُ  ۗ   يوُحِي ب حعْضُهُمْ إِلَح لحوْ شح  وح

"Wakidokezana wenyewe kwa wenyewe maneno ya 
kupambapamba kwa udanganyifu. Na lau Angetaka Mola Wako 
wasingeliyafanya hayo." (06:112) 

                                                           
3 Muslim (1847).  

7. Utata wa kwanza: Shaykh amekuja na madhehebu mapya 

Utata wao wa kwanza ambao wanatumia kupinga Da´wah ya Shaykh wanasema 

kuwa ameleta madhehebu ya tano. Kama mnavyojua madhehebu ya Ahl-us-

Sunnah ni mane; Hanafiyyah, Maalikiyyah, Shaafi´iyyah na Hanbaliyyah. 

Wamesema kuwa Muhammad bin ´Abdil-Wahhaab ameleta madhehebu ya tano 

yanayotofautiana na madhehebu haya mane. Wameita kuwa ni madhehebu ya 

ki-Wahhaabiy.  

Majibu ya haya ni mepesi. Hakika nyote mnajua fika kuwa Shaykh (Rahimahu 

Allaah) hakuja na madhehebu ya kipekee. Katika Fiqh anafuata madhehebu ya 

Imaam Ahmad bin Hanbal. Lakini hata hivyo anapoona kuwa maoni fulani yana 

nguvu kwa dalili anayachukua hata kama hayatokuwa katika madhehebu ya 

Imaam Ahmad. Shaykh hakuwa mtu mwenye kumfuata kishabiki yeyote. 

Alikuwa ni mtu anayefanyia ushabiki haki. Alikuwa ni Hanbaliy, lakini hata 

hivyo haki ikiwa na mtu mwingine mbali na madhehebu ya Imaam Ahmad 

anaichukua. Kwa sababu Imaam Ahmad (Rahimahu Allaah) ndivyo 

anavyoamrisha. Anaamrisha kufuata dalili na mtu asichukue maoni yake wala 

maoni ya mwingine. Amesema (Rahimahu Allaah): 

"Ninastaajabu na watu wenye kujua mlolongo wa wapokezi na usahihi wake 

halafu wanaenda katika maoni ya Sufyaan." 

Huyu ni Sufyaan ath-Thawriy (Rahimahu Allaah). Alikuwa ni mwanachuoni 

mtukufu. Wanaenda katika maoni ya Sufyaan akiwa na maana ya kwamba 

wanaacha dalili na badala yake wanachukua maoni ya mwanachuoni. Allaah 

(Ta´ala) anasema: 

ابٌ أحليِمٌ  هُمْ عحذح نحةٌ أحوْ يُصِيب ح هُمْ فِت ْ رِ الاذِينح يُُحالفُِونح عحنْ أحمْرهِِ أحن تُصِيب ح  ف حلْيححْذح

"Basi watahadhari wale wanaokhalifu amri yake, isije kuwasibu 
fitnah au ikawasibu adhabu iumizayo." (24:63) 

Unajua ni nini fitina? Fitina ni shirki. Pengine akirudisha baadhi ya maneno ya 

Mtume (Swalla Allaahu ´alayhi wa sallam) ndani ya moyo kukaingia kitu katika 

upotevu na ikawa ni sababu ya kuangamia4.  

Hivi ndivyo anavyosema Imaam Ahmad. Shaykh Imaam Muhammad bin ´Abdil-

Wahhaab anafuata madhehebu ya Imaam Ahmad ambaye ndio Imaam wa Ahl-

us-Sunnah. Lakini hata hivyo hafuati kichwa mchunga madhehebu ya Ahmad. 

Pale anapoikumba dalili iko na mwengine anachukua kauli ilio na dalili. Hili 

linapatikana katika Fataawaa zake na vitabu vyake. Ni kitu kimeandikwa na 

kinajulikana. Hili linahusiana na Fiqh.  

Kuhusu  ´Aqiydah anawafuata Salaf-us-Swaalih miongoni mwa Maswahabah, 

Taabi´uun, waliokuja baada ya Taabi´uun na maimamu wane. Hakuwa na 

madhehebu ya kipekee, si katika Fiqh wala ´Aqiydah. Bali yeye ni Hanbaliy 

inapokuja katika madhehebu na ni Salafiy inapokuja katika ´Aqiydah. Hasemi 

isipokuwa yaliyosemwa na wanachuoni wa kabla yake. Hafutu isipokuwa kauli 

iliyosimama juu ya dalili. Haya ndio madhehebu ya maimamu wote 

(Rahimahumu Allaah). Imaam Ibn ´Abdil-Wahhaab hakuna na madhehebu ya 

kipekee. Yako wapi hayo madhehebu ya kipekee aliyokuja nayo kama 

wanavyodai? Madhehebu ya Imaam Abu Haniyfah yanapatikana yameandikwa. 

Madhehebu ya Imaam Maalik yanapatikana yameandikwa. Madhehebu ya 

Imaam ash-Shaafi´iy yanapatikana yameandikwa. Madhehebu ya Imaam Ahmad 

yanapatikana yameandikwa. Yako wapi madhehebu ya Ibn ´Abdil-Wahhaab? Je, 

ana madhehebu yaliyoandikwa? Si kweli. Kwa sababu mtu huyu alikuwa 

anafuata madhehebu ya Imaam Ahmad (Rahimahu Allaah) inapokuja katika 

kanuni. Lakini inapokuja katika dalili anaifuata pasi na kujali inapatikana kwa 

nani; Imaam Maalik, Abu Haniyfah, ash-Shaafi´iy na wengine. Anafuata dalili 

hata kama iko pamoja na Sufyaan ath-Thawriy, Ibn-ul-Mubaarak, al-Awzaa´iy au 

maimamu wengine. Hii ndio sifa ya mwanachuoni mhakiki. 

                                                           
4 Ahmad (01/337).  

Kwa haya madai yao ya kwamba Ibn ´Abdil-Wahhaab amekuja kwa madhehebu 

mapya na kwamba kuna madhehebu yanayoitwa Wahhaabiyyah yatakuwa 

yamebatilika. Hakuna madhehebu ya ki-Wahhaabiy si katika mambo ya matawi 

wala ´Aqiydah. Ikiwa nyinyi ni wakweli tudhihirishieni madhehebu ya Imaam 

Ibn ´Abdil-Wahhaab yanayopingana na madhehebu mane ili kweli yaweze kuwa 

madhehebu ya tano. Himdi zote ni za Allaah kuona wamefedheheka na uongo 

wao.   

Vitabu vya Shaykh-ul-Islaam Muhammad bin ´Abdil-Wahhaab vinaweka mambo 

wazi ya kuwa ni Hanbaliy na kwamba ni mtu anafuata dalili na anafuata 

madhehebu ya Salaf katika I´tiqaad; Tawhiyd-ur-Rubuubiyyah, Tawhiyd-ul-

Uluuhiyyah na Tawhiyd-ul-Asmaa´ was-Swifaat kuanzia inapokuja katika 

kumuamini Allaah, Malaika Wake, Vitabu Vyake, Mitume Wake, siku ya mwisho 

na kuamini Qadar; kheri na shari yake. Ameandika barua fupi kuhusu hili. 

Humo ameandika ´Aqiydah yake. Ni barua ambayo aliwaandikia watu wa 

Qaswiym pindi walipokuwa wamemuuliza juu ya ´Aqiydah yake. Barua hiyo 

inapatikana katika Majmuu´-ur-Rasaail katika "ad-Durar as-Saniyyah" na 

inapatikana katika vitabu vya Shaykh vilivyochapishwa kando. Ni barua ilio na 

kurasa mbili tu iliofupisha ´Aqiydah ya Shaykh na yale anayolingania kwayo. 

Wakati Aal Su´uud alipoingia Hijaaz katika zama za Imaam ´Abdil-´Aziyz bin 

Muhammad bin Su´uud, Shaykh Imaam ´Abdullaah bin Muhammad bin ´Abdil-

Wahhaab alimwandikia yale waliyomo. Alimwandikia kwenye barua ambayo 

hivi sasa inapatikana katika "ad-Durar as-Saniyyah". Humo ameweka wazi 

´Aqiydah wanayofuata, Fiqh, Fatwaa, msimamo wao juu ya maimamu na 

wanachuoni na kwamba wao wanawatukuza na kuwaheshimu wanachuoni na 

kuwa wanachukua maoni pale yanapoafikiana na dalili. Rejeeni mtakuja kujua 

uzushi huu na kwamba Shaykh, wanafunzi zake miongoni mwa watoto zake na 

wengine waliokuja baada yake hawana madhehebu ya kipekee. Madhehebu yao 

ndio yale yale madhehebu ya maimamu katika ´Aqiydah na katika Fiqh. 

8. Utata wa pili: Shaykh anawafanyia Takfiyr waislamu 

Utata wa pili wamesema kuwa Shaykh anawakufurisha waislamu. Tunawauliza 

ni waislamu wepi ambao Shaykh aliwakufurisha? Tubainishieni nao. Ikiwa 

mnamaanisha kuwa Shaykh amewakufurisha waabudu makaburi, watu hawa 

wamekufurishwa na Allaah, Mtume Wake (Swalla Allaahu ´alayhi wa sallam) na 

wanachuoni wa waislamu kwa maafikiano. Yule mwenye kumuomba asiyekuwa 

Allaah, anaabudu asiyekuwa Allaah, anaomba uokozi kwa asiyekuwa Allaah 

kutoka kwa maiti, anayaomba msaada makaburi na anatoka nje ya Sunnah ya 

Mtume (Swalla Allaahu ´alayhi wa sallam), watu sampuli hii sio Shaykh 

mwenyewe (Rahimahu Allaah) aliyewakufurisha na kuonelea kuwa ni 

wapotevu. Watu sampuli hii Allaah amewakufurisha katika Qur-aan, Mtume wa 

Allaah (Swalla Allaahu ´alayhi wa sallam) amewakufurisha katika Sunnah na 

wanachuoni kwa maafikiano wamewakufurisha.  

Mwenye kumuomba asiyekuwa Allaah, akachinja kwa ajili ya mwingine 

asiyekuwa Allaah, akamuwekea nadhiri asiyekuwa Allaah, akawaomba msaada 

maiti, akatufu kwenye makaburi na akawaomba uokozi, huyu ni mshirikina kwa 

mtazamo wa Shaykh na maimamu wengine. Watu sampuli hii sio Shaykh 

mwenyewe aliyewakufurisha. Shaykh hakumkufurisha muislamu yeyote 

mwenye kusema laa ilaaha illa Allaah kwa haki na wakati huo huo anamuabudu 

Allaah na hamshirikishi Allaah. Shaykh hakumkufurisha muislamu na himdi 

zote ni za Allaah. 

Kwa haya madai yao ya kwamba Shaykh anawakufurisha waislamu yatakuwa 

yamebatilika. Tunawajibu kwa kusema ya kwamba Shaykh anawakufurisha 

washirikina tu. Vitabu vyake vinapatikana. Ruduud zake zinajulikana. Maneno 

yake yameandikwa. Shaykh hakumkufurisha yeyote isipokuwa yule 

aliyekufurishwa na Allaah katika Qur-aan au yule aliyekufurishwa na Mtume 

(Swalla Allaahu ´alayhi wa sallam) katika Sunnah au yule ambaye wanachuoni 

wameafikiana juu ya kumkufurisha. Nao si wengine ni wale wenye kujenga 

majengo kwenye makaburi na wanayaabudu badala ya Allaah. Wakifanya hivo 

kwa kuwaiga Laat, ´Uzzaa na Manaatah mwengine watatu. Wanaiga masanamu 

yaliyokuwepo kabla ya kuja Uislamu. Amesema (Jalla wa ´Alaa): 

ا لَح يحضُرُّهُ  ي حعْبُدُونح مِن دُونِ اللا هِ مح عحاؤُنَّح عِندح اللا هِ وح ءِ شُفح ي حقُولُونح هح َٰؤُلَح عُهُمْ وح اوحاتِ  ۗ   مْ وحلَح يحنفح مح قُلْ أحتُ نحبِّئُونح اللا هح بِحا لَح ي حعْلحمُ فِ السا
ا يُشْركُِونح  ۗ   وحلَح فِِ الْْحرْضِ  َٰ عحما انحهُ وحت حعحالَح  سُبْحح

"Na wanaabudu asiyekuwa Allaah ambao [hawawezi] kuwadhuru 
na wala kuwanufaisha na huku wanasema: “Hawa ni waombezi 
wetu mbele ya Allaah.” Sema: “Je, mnamjulisha Allaah kwa yale 
Asiyoyajua katika mbingu na ardhini? Utakasifu ni Wake na 
Ametukuka kwa Utukufu kwa yale yote wanayomshirikisha." 
(10:18) 

Ameita wayafanyayo kuwa ni shirki na Akajitakasa kwayo ilihali wao wanasema 

kuwa ni waombezi. Vivyo hivyo ndivyo wanavofanya waabudu makaburi hii 

leo. Wanasema kuwa wanataka kutoka kwao uombezi wawaombee kwa Allaah. 

Wanawachinjia na wanawaomba uokozi na kusema ya kwamba wanajua kuwa 

hawamiliki kitu lakini wanachotaka tu ni wawaombee. Haya haya ndio 

yaliyosemwa na washirikina wa hapo kabla. Amesema (Subhaanahu wa Ta´ala): 

ينُ الْحْالِصُ  ا ن حعْ  ۗ   أحلَح للِا هِ الدِِّ ا هُمْ فِيهِ وحالاذِينح اتَّاحذُوا مِن دُونهِِ أحوْليِحاءح مح هُمْ فِِ مح ن ح ىَٰ إِنا اللا هح يَحْكُمُ ب حي ْ رِِّبوُنَّح إِلَح اللا هِ زلُْفح بُدُهُمْ إِلَا ليُِ قح
ْتحلِفُونح  فاارٌ  ۗ   يُح اذِبٌ كح نْ هُوح كح  إِنا اللا هح لَح ي حهْدِي مح

"Tanabahi! Ni ya Alllaah Pekee Dini iliyotakasika; na wale 
waliojichukulia badala Yake walinzi [wakisema]: “Hatuwaabudu 
isipokuwa kwa lengo la kutukurubisha kwa Allaah ukaribu.” 
Hakika Allaah Atahukumu baina yao katika yale yote 
waliyokhitilafiana nayo. Hakika Allaah Hamwongoi  aliye muongo, 
kafiri." (39:03) 

Amewakadhibisha na kuwakufurisha na wao huku wanasema ya kwamba 

hatuwaabudu isipokuwa kwa lengo la kutukurubisha kwa Allaah ukaribu. 

Wamekubali wenyewe kuwa wanawaabudu. Hivi kweli mtu anayemuabudu 

asiyekuwa Allaah ni muislamu? Wao wenyewe wamekubali na kusema ya 

kwamba hatuwaabudu. Wamekubali kuwa wanawaabudu. Mwenye 

kumuabudu asiyekuwa Allaah ni kafiri. Hili ndio alilosema Shaykh na 

wanachuoni wengine wa Kiislamu. Himdi zote ni za Allaah kuona 

hakuwakufurisha waislamu. Aliwakufurisha washirikina tu ambao 

wanamuabudu asiyekuwa Allaah (´Azza wa Jall); wanachinjia, wanaweka 

nadhiri, wanatufu na kuwaomba uokozi maiti. Shaykh alikufurisha watu 

sampuli hii na sio yeye mwenyewe aliyefanya hivo (Rahimahu Allaah). Badala 

yake alilingania katika yale aliyolingania Mtume (Swalla Allaahu ´alayhi wa 

sallam) katika kulingania katika Tawhiyd na kukataza shirki. Allaah (Jalla wa 

´Alaa) amesema: 

ئاا ي ْ  وحاعْبُدُوا اللا هح وحلَح تُشْركُِوا بهِِ شح

"Na mwabuduni Allaah na wala msimshirikishe na chochote." 
(04:36) 

لْنحا مِن ق حبْلِكح  ا أحرْسح مح  مِن راسُولي إِلَا نوُحِي إِلحيْهِ أحناهُ لَح إلِح َٰهح إِلَا أحنَّح فحاعْبُدُونِ  وح

"Na Hatukutuma kabla yako Mtume yeyote isipokuwa 
Tulimfunulia Wahy ya kwamba: “Hakika hakuna mungu wa haki 
isipokuwa Mimi; basi Niabuduni.” (21:25) 

Haya ndio aliyolingania Shaykh: kumuabudu Allaah peke yake na kukataza 

kumuabudu asiyekuwa Yeye. Hii ndio maana ya laa ilaaha illa Allaah. Maana yake 

ni ukanushaji na uthibitishaji. Ndani yake mna kukanusha shirki na kuthibitisha 

Tawhiyd. Je, hii si ndio maana ya laa ilaaha illa Allaah? Hii ndio Da´wah ya 

Shaykh ambapo ilikuwa ni kukataza shirki na kuamrisha Tawhiyd. Je, huku ni 

kuwakufurisha waislamu? Ni kuwakufurisha makafiri ambao wanamuabudu 

asiyekuwa Allaah (´Azza wa Jall).  

Leo hii wanapatikana na haya ndio matendo yao kwa makaburi. Vipi watajikana 

ilihali wanayofanya leo ni yale yale waliyokuwa wakifanya watu kabla ya kuja 

Uislamu katika wakati wa Abu Lahab na Abu Jahl. Wanaabudu asiyekuwa 

Allaah kama walivyokuwa wakifanya watu kabla ya kuja Uislamu. Bali wao ni 

wabaya zaidi kuliko waliyokuwa wakifanya watu kabla ya kuja Uislamu. 

Ametakasika Allaah. Wanasema kuwa tunawakufurisha ilihali wanamuabudu 

asiyekuwa Allaah. Je, yule anayemuabudu asiyekuwa Allaah ni kafiri au 

muislamu? Kila mtu atajibu kwa kusema kuwa ni kafiri na ni mshirikina.  

Da´wah ya Muhammad bin ´Abdil-Wahhaab (Rahimahu Allaah) ndio Da´wah ya 

Mitume na vilevile ndio Da´wah ya wanachuoni waliokuja baada yake. 

Hakulingania katika kitu kinachotoka nje ya Da´wah ya Mitume. Da´wah yake 

ilikuwa ni ya kulingania katika Tawhiyd na kukataza shirki.  

9. Utata wa tatu: Shaykh anawaua waislamu 

Utata wao wa tatu wamesema kuwa Shaykh anawaua waislamu. Hili ni tawi la 

masuala yaliyo kabla. Wanasema kuwa Shaykh anawaua waislamu na 

anahalalisha damu na mali zao. Tunasema kuwa si kweli. Masuala haya ni tawi 

ya yaliyo kabla yake. Washirikina walikataa kuacha shirki na kuzuia njia ya 

Allaah. Je, mtu sampuli hii si haki auawe? Amesema (Ta´ala): 

وْمِ الْْخِرِ وحلَح يَُحرِِّمُ  رامح اللا هُ وحرحسُولهُُ وحلَح يحدِينُونح دِينح الَحْقِّ مِنح الاذِينح أوُتُوا الْكِتحابح قحاتلُِوا الاذِينح لَح يُ ؤْمِنُونح بِِللا هِ وحلَح بِِلْي ح ا حح ونح مح
قحالحتِ الناصحارحى الْ  هُودُ عُزحيْ رٌ ابْنُ اللا هِ وح قحالحتِ الْي ح َٰ يُ عْطُوا الْْزِْيحةح عحن يحدي وحهُمْ صحاغِرُونح وح تَّا ُُ ابْنُ اللا هِ حح سِي لِكح ق حوْلُْمُ ذحَٰ  ۗ   مح

رُوا مِن ق حبْلُ ۗ   بِحِفْ وحاهِهِمْ  فح اهِئُونح ق حوْلح الاذِينح كح  أحنَّاَٰ يُ ؤْفحكُونح  ۗ   قحات حلحهُمُ اللا هُ  ۗ   يُضح

"Piganeni na wale wasiomwamini Allaah na wala Siku ya Mwisho, 
na wala hawaharamishi Aliyoyaharamisha Allaah na Mtume Wake, 
na wala hawafuati Dini ya haki miongoni mwa wale waliopewa 
Kitabu, [piganeni nao] mpaka watoe kodi kwa khiyari na hali ni 
wenye kunyenyekea. Na Mayahudi wanasema: “´Uzayr ni mwana 
wa Allaah”; na Manaswara wanasema: “Al-Masiyh ni mwana wa 
Allaah.” Hiyo ni kauli yao kwa midomo yao. Wanaiga kauli ya wale 
waliokufuru kabla. Allaah Awaangamize! Basi namna gani 
wanavyogeuzwa hawa!" (09:29-30) 

دي  رْصح مُْ كُلا مح وُهُمْ وحخُذُوهُمْ وحاحْصُرُوهُمْ وحاقْ عُدُوا لْح دتُُّّ يْثُ وحجح لُّوا  ۗ   فحاقْ تُ لُوا الْمُشْركِِيح حح اةح فحخح ةح وحآت حوُا الزاكح بوُا وحأحقحامُوا الصالح فحإِن تَح
بِيلحهُمْ   سح

"Waueni washirikina popote muwakutapo, na wachukueni [mateka] 
na wazungukeni, na wakalieni katika kila sehemu ya uvamizi. 
Lakini wakitubu, na wakasimamisha Swalaah na wakatoa Zakaah, 
basi waachilieni." (09:05) 

Katika Aayah nyingine imekuja: 

اةح فحإِخْوحانُكُمْ فِِ  ةح وحآت حوُا الزاكح بوُا وحأحقحامُوا الصالح ينِ فحإِن تَح  الدِِّ

"Wakitubu, wakasimamisha Swalaah na wakatoa Zakaah; basi ni 
ndugu zenu katika Dini." (09:11) 

Allaah ametuamrisha kuwapiga vita washirikina tukiwa na uwezo na nguvu za 

kufanya hivo. Lengo ni ili neno la Allaah liweze kushinda na kuondosha shirki. 

Allaah (Jalla wa ´Alaa) ametuamrisha kuwapiga vita washirikina.  

Shaykh Muhammad bin ´Abdil-Wahhaab aliwapiga vita washirikina tu ambao 

Allaah ameamrisha kuwapiga vita. Isitoshe jengine ni kwamba sio yeye alianza 

kuwapiga vita, bali wao ndio walianza kumshambulia, kumkabili na kuzuia 

watu na kukubali Da´wah yake. Watu kama hawa Shaykh awaache 

wawaangamize watu na waangamize waja na miji ilihali anaweza kupambana 

nao? Huu ni wajibu uliyowajibishwa na Allaah (Subhaanahu wa Ta´ala). 

Amesema (Ta´ala): 

قحاتلُِوا الْمُشْركِِيح   وح

"Na piganeni vita na washirikina." (09:36) 

Mtume (Swalla Allaahu ´alayhi wa sallam) amesema: 

"Wapigeni vita washirikina."5 

Amesema kwengine: 

"Pambaneni katika njia ya Allaah."6 

"Wapigeni vita wenye kumkufuru Allaah."7 

                                                           
5 al-Bukhaariy (7095). 

6 Ahmad (02/524) na at-Tirmidhiy (1650) ambaye amesema kuwa Hadiyth ni Hasan.  

Allaah (Jalla wa ´Alaa) ameamrisha kuwapiga vita makafiri na washirikina kwa 

sababu wanamuabudu asiyekuwa Allaah (´Azza wa Jall). Dini ni ya Allaah 

(´Azza wa Jall). Mwenye kuamini dini isiyokuwa ya Allaah basi ni wajibu 

kumpiga vita. Asipokubali haki na kurejea ni wajibu kumpiga vita. Lau 

kusingelifanywa hivi Uislamu usingelidhihiri. Uislamu haukudhihiri isipokuwa 

kwa Da´wah na Jihaad. Uislamu ulidhihiri kwa kulingania katika dini ya Allaah 

na kupigana Jihaad katika njia ya Allaah. Hili ndilo ambalo Mitume 

walitumilizwa kwalo.  

Shaykh (Rahimahu Allaah) hakumshambulia wala kumuua muislamu yeyote na 

himdi zote ni za Allaah. Aliwaua washirikina na wale wenye kuzuia kukubali 

haki na wakaandika vitabu vyenye kulingania katika kuyaabudu makaburi na 

wakati huo huo wanawachochea watu kuendelea kubaki katika shirki. Watu 

sampuli hii ndio ambao ni wajibu kuwapiga vita katika kila zama na kila mahali. 

Watu kama hawa walipigwa vita na Mitume, wanachuoni, makhaliyfah na 

viongozi wa Kiislamu katika zama mbali mbali. Sio Shaykh mwenyewe ambaye 

aliwaua watu kama hawa ambao waliendelea kubaki katika shirki na kufuru na 

wakati huo huo wanataka kulinda ´Aqiydah ya washirikina na kuieneza katika 

mji. Ni waislamu wepi ambao Shaykh aliwaua? Je, Shaykh alimuua mtu ambaye 

anamuabudu Allaah peke yake na wala hamshirikishi na chochote? Hata siku 

moja. Je, Shaykh alipambana na waislamu wenye kumuabudu Allaah na 

kumpwekesha na wanasimamisha swalah na kutoa zakaah na wameshikamana 

na dini? Hapana. Kinyume chake watu sampuli hii alikuwa akiwanusuru, 

akiwapa nguvu na akiwasaidia kushikamana na dini. Ama yule mwenye 

kufanya ukaidi, akakufuru na kushirikisha, mtu kama huyu sio Shaykh 

mwenyewe aliyempiga vita. Kila mtawala ambaye ana uwezo wa kuwaua 

washirikina basi ni wajibu kwake kufanya hivo kutokana na amri ya Allaah 

(Subhaanahu wa Ta´ala): 

                                                                                                                                                                                            
7 Muslim (1731), Abu Daawuud (2612) na (2613), at-Tirmidhiy (1408) na (1617), Ibn Maajah (2858), ad-

Daarimiy (2444) na (2447) na Ahmad (05/352-358).  

وُهُمْ وحخُذُوهُمْ وحاحْصُرُوهُمْ  دتُُّّ يْثُ وحجح  فحاقْ تُ لُوا الْمُشْركِِيح حح

"Waueni washirikina popote muwakutapo na wachukueni [mateka] 
na wahusuruni."  

ينُ كُلُّهُ للِا هِ  يحكُونح الدِِّ نحةٌ وح َٰ لَح تحكُونح فِت ْ تَّا قحاتلُِوهُمْ حح  وح

"Na piganeni nao mpaka kusiweko fitnah na Dini yote iwe kwa ajili 
ya Allaah." (08:39) 

Haya ni maamrisho ya Allaah (Jalla wa ´Alaa). Je, haya ni maamrisho ya Shaykh 

au ni maamrisho ya Allaah? Ni maamrisho ya Allaah (Jalla wa ´Alaa): 

 َٰ تَّا قحاتلُِوهُمْ حح نحةٌ وح   لَح تحكُونح فِت ْ

"Na piganeni nao mpaka kusiweko fitnah... " 

bi maana kuwafitinisha watu na kuwazuia na dini. 

ينُ كُلُّهُ للِا هِ  يحكُونح الدِِّ  وح

"... na Dini yote iwe kwa ajili ya Allaah." 

Hili ni kwa sababu Allaah amewaumba viumbe kwa lengo la kumuabudu Yeye: 

عْبُدُونِ  نسح إِلَا ليِ ح لحقْتُ الِْْنا وحالْإِ ا خح مح  وح

"Na Sikuumba majini na wanadamu isipokuwa waniabudu." (51:56) 

Mwenye kumuabudu asiyekuwa Allaah lililo la wajibu ni kumlingania katika 

Tawhiyd. Akitekeleza na kurejea, himdi zote ni za Allaah, la sivyo ni wajibu 

kumpiga vita. Bali kuna baadhi ya wanachuoni wenye kuonelea kuwa Jihaad 

katika njia ya Allaah ni nguzo miongoni mwa nguzo za Uislamu. Amesema 

(Swalla Allaahu ´alayhi wa sallam): 

"Kichwa cha mambo ni Uislamu, nguzo yake ni swalah na nundu 

yake ya juu ni Jihaad katika njia ya Allaah."8  

Hii inahusu Jihaad katika njia ya Allaah na sio Jihaad kwa ajili ya pato la kidunia, 

kutaka uongozi au kuwa na utawala juu ya mji. Bali ni Jihaad katika njia ya 

Allaah (´Azza wa Jall) ili neno la Allaah liweze kuwa juu. 

"Mwenye kupigana ili neno la Allaah liweze kuwa juu, basi huyo 

ndio yuko katika njia ya Allaah."9 

Shaykh (Rahimahu Allaah) alifanya hivo kwa kufuata Qur-aan na Sunnah na 

yale waliyoafikiana kwayo waislamu juu ya kuwapiga vita washirikina ambao 

wamekataa kukubali na kunyenyekea haki na wakati huo huo wanataka kueneza 

shirki na kufuru ndani ya mji. Ni watu sampuli hii ndio ambao Shaykh 

(Rahimahu Allaah) aliwapiga vita. Kusema ya kwamba anawaua waislamu - 

kama wanavyosema watu hawa - ninaapa kwa Allaah ya kwamba hakumpiga 

vita muislamu hata mmoja. Vipi angeliweza kufanya hivo? Hawezi kabisa 

akamuua muislamu. Mapambano ilikuwa kati ya waislamu na makafiri 

wanaotaka kubaki kwenye makaburi yao na kumuabudu asiyekuwa Allaah 

(´Azza wa Jall). Mtu aina hii ndiye ambaye Shaykh alimlingania na akapigana 

vita kwa ajili yake. Hakupigana vita kwa ajili ya yale wanayoyasema kwamba 

anachotaka ni uongozi, pesa, kutaka kujulikana na kadhalika. Allaah (Jalla wa 

´Alaa) amejaalia kwa watu sampuli hii watu wenye kuwaraddi mbali na Shaykh. 

Kuna Ruduud kwa watu hawa mbali na watu wa Najd na watu wa kisiwa cha 

waarabu. Kuna watu Misri, Sudan, India na kwenginepo wamewaraddi. Ruduud 

                                                           
8 Ahmad (05/231), at-Tirmidhiy (2616) na Ibn Maajah (3973).  

9 al-Bukhaariy (281) na Muslim (1904).  

hizo zinapatikana. Vilevile kuna watu Iraq na Shaam wamewaraddi. Wote hawa 

wamewaraddi watu hawa na vitabu vyao vinajulikana na vipo.  

Haki iko wazi na himdi zote ni za Allaah. Allaah huweka katika dini Yake 

mwenye kuinusuru: 

رحكُمْ ثُُا لَح يحكُونوُا أحمْثحالحكُم ا غحي ْ بْدِلْ ق حوْما وحلاوْا يحسْت ح إِن ت حت ح  وح

"Na mkikengeuka Atabadilisha watu wengineo wasio nyinyi, kisha 
hawatokuwa kama nyinyi." (47:38) 

بُّونحهُ  هُمْ وحيَُِ ب ُّ وْمي يَُِ وْفح يَحْتِ اللا هُ بِقح ن ي حرْتحدا مِنكُمْ عحن دِينِهِ فحسح نُوا مح ا الاذِينح آمح افِ يًح أحي ُّهح ريِنح  أحذِلاةي عحلحى الْمُؤْمِنِيح أحعِزاةي عحلحى الْكح
ئمِي  ةح لَح بِيلِ اللا هِ وحلَح يُححافوُنح لحوْمح اءُ  ۗ   يَُحاهِدُونح فِ سح ن يحشح لِكح فحضْلُ اللا هِ يُ ؤْتيِهِ مح  وحاللا هُ وحاسِعٌ عحلِيمٌ  ۗ   ذحَٰ

 "Enyi mlioamini! Yeyote atakayeritadi miongoni mwenu kutoka 
Dini yake, basi Allaah Ataleta watu [badala yao] Atakaowapenda 
nao watampenda; wanyenyekevu kwa waumini, wenye nguvu juu 
ya makafiri; wanafanya jihaad katika njia ya Allaah na wala 
hawakhofu lawama ya yeyote anayelaumu. Hiyo ni fadhila ya 
Allaah Humpa Amtakaye. Na Allaah ni Mwenye wasaa, Mjuzi wa 
yote daima." (05:54) 

Shaykh alilingania katika haya. Huu ndio utata au utata ulio mkubwa wenye 

kuikumba Da´wah yake. Yeye mwenyewe (Rahimahu Allaah) ameuraddi. Hali 

kadhalika wanafunzi zake na watu wengine kutoka katika miji mbali mbali ya 

Kiislamu wamewaraddi. Ruduud hizo zinapatikana, zimechapishwa na 

zimeenea na himdi zote ni za Allaah. Lililo juu yenu ni kuziuliza, kuzitilia 

umuhimu na kuzisoma. Hii ni Sunnah ya Allaah kwa viumbe Vyake ya kwamba 

Anajaalia haki kuwa na wenye kuinusuru na kuiunga mkono vovyote batili 

itakavyokuwa. Allaahu hujaalia dini hii kuwa ni wenye kuinusuru. Amesema 

(Swalla Allaahu ´alayhi wa sallam): 

"Hakitoacha kikundi katika Ummah wangu kuwa juu ya haki wazi 

wazi, hawatowadhuru wenye kupingana nao na wenye kwenda 

kinyume nao mpaka kifike Qiyaamah." 

10. Changamoto kwa wapinzani wa Shaykh  

Mimi nampa changamoto kwa mwenye kusema kuwa Shaykh Muhammad bin 

´Abdil-Wahhaab ameleta madhehebu mapya. Ninampa changamoto alete 

madhehebu hayo na atubainishie nayo.  

Mimi nampa changamoto mwenye kusema kuwa Shaykh anawakufurisha 

waislamu.  

Nampa changamoto mwenye kusema kuwa Shaykh aliua muislamu mmoja, 

seuze mwenye kusema kuwa aliua waislamu.  

Ninampa changamoto mwenye kusema kuwa Shaykh anawakufurisha 

waislamu. Badala yake Shaykh anawakufurisha waabudu makaburi. Watu hawa 

wamekufurishwa na Qur-aan na Sunnah na maafikiano ya wanachuoni. Kubwa 

liliopo ni kuwa Shaykh alifanya kazi hii na akawa na subira na kutaraji malipo 

kutoka kwa Allaah wakati wanachuoni wengine walinyamaza na kula raha.  

11. Kwa nini Shaykh tu?  

Wanaweza kusema kuwa wakati wa Shaykh kulikuwepo wanachuoni. Ni kwa 

nini Shaykh tu ndio afanye hivo? Tunajibu kwa kusema hizi ni fadhila za Allaah 

ambazo humpa Amtakaye.  

Ni kweli wakati wake kulikuwepo wanachuoni wakubwa katika mji wa Najd. 

Lakini hata hivyo hawakusimama kwa amri hii. Bali walikuwa wakila zao raha. 

Walikuwa wakiwekea mkazo vitabu vya Fiqh. Hawakuwa wakitilia umuhimu 

´Aqiydah wala Tawhiyd. Ndio maana Allaah hakuwatunukia hilo. Allaah (Jalla 

wa ´Allaa) alimtunukia Shaykh hili. Hawa wanachuoni waliokuwa wakati wake 

huenda hawakuwa na subira, ustahamilivu na ujasiri. Sisemi kuwa wote 

walikuwa wanapenda batili. Lakini ninachoweze kusema ni kuwa wengi wao 

hawakuwa na subira, ustahamilivu au baadhi yao walikuwa na ukataji tamaa.  

Shaykh (Rahimahu Allaah)  Allaah alimpa nguvu katika imani, nguvu katika 

elimu na nguvu kwenye hoja. Sambamba na hilo akastahamili maudhi na akawa 

na subira na akasimama na kazi hii. Fadhila zake katika mji huu na miji ya 

waislamu hazipingwi. Tunataraji atakuwa na ujira mfano wa ujira wa 

waliomfuata mpaka siku ya Qiyaamah. Amesema (Swalla Allaahu ´alayhi wa 

sallam): 

"Mwenye kulingania kwenye uongofu ana ujira mfano wa ujira wa yule mwenye 

kumfuata, hakuna chochote chenye kupungua katika ujira wao. Na yule mwenye 

kulingania kwenye upotofu ana madhambi mfano wa madhambi wa mwenye 

yule mwenye kumfuata, hakuna chochote chenye kupungua katika madhambi 

yao."10 

Fadhila za Allaah humpa amtakaye. Allaah, kutokana na neema na fadhila Zake, 

Hujaalia Ummah huu katika kila karne mwenye kusimama kwa dini hii na 

kulingania kwayo. Amesema (Swalla Allaahu ´alayhi wa sallam): 

                                                           
10 Muslim (2674), Abu Daawuud (4609), at-Tirmidhiy (2674), Ibn Maajah (206) na Ahmad (02/397).  

"Hakitoacha kikundi katika Ummah wangu kuwa juu ya haki wazi 

wazi." 

Amesema (Ta´ala): 

رُ  ب ح ا صح ةا ي حهْدُونح بِحِمْرنَّح لحما هُمْ أحئمِا عحلْنحا مِن ْ تنِحا يوُقِنُونح  ۗ   واوحجح انوُا بِِيًح  وحكح

"Na Tukawajaalia miongoni mwao maimamu wanaongoza kwa amri 
Yetu waliposubiri; na walikuwa wakiziyakinisha Aayah zetu." 
(32:24) 

12. Utata wa nne: Shaykh anawaua watu wenye kusema laa ilaaha illa 

Allaah 

Utata wao wa nne wamesema kuwa Shaykh anawapiga vita watu wenye kusema 

laa ilaaha illa Allaah, wanaswali, wanatoa zakaah, wanafunga, wanahiji na 

wanamuabudu Allaah.  

Jibu ni kwamba watu hawa wamesema laa ilaaha illa Allaah, wanaswali na 

kadhalika lakini hata hivyo wameivunja laa ilaaha illa Allaah na wamezibatilisha 

swalah na ´ibaadah zao kwa kufanya shirki kubwa ambayo ni kumuabudu 

asiyekuwa Allaah ikiwa ni pamoja na kuwaomba maiti, kuwachinjia, kuwawekea 

nadhiri na kutufu kwenye makaburi. Laa ilaaha illa Allaah maana yake ni kwamba 

hakuna mwabudiwa wa haki isipokuwa Allaah. Watu hawa wameabudu 

wengine pamoja na Allaah na hivyo laa ilaaha illa Allaah haikuwafaa kitu. Mtume 

(Swalla Allaahu ´alayhi wa sallam) amesema: 

"Mwenye kusema laa ilaaha illa Allaah na anakufuru vile vyenye 

kuabudiwa badala ya Allaah, basi imeharamika damu na mali yake 

na hesabu yake iko kwa Allaah (´Azza wa Jall)."11 

Watu hawa hawakukufuru vile vyenye kuabudiwa badala ya Allaah. Allaah 

(Ta´ala) amesema: 

ينِ  ح الرُّ  ۗ   لَح إِكْرحاهح فِ الدِِّ يا امح  ۗ   شْدُ مِنح الْغحيِّ قحد ت اب ح ىَٰ لَح انفِصح كح بِِلْعُرْوحةِ الْوُثْ قح دِ اسْتحمْسح يُ ؤْمِن بِِللا هِ ف حقح ن يحكْفُرْ بِِلطااغُوتِ وح فحمح
 لْححا

"Hapana kulazimisha katika Dini, kwani imekwishabainika kati ya 
uongofu na upotofu. Basi atakayemkanusha twaaghuut [miungu ya 
uongo] na akamwamini Allaah kwa hakika atakuwa ameshikilia 
imara kishikilio madhubuti kisichovunjika." (02:256) 

                                                           
11 Muslim (23).  

Ametanguliza kukufuru Twaaghuut kabla ya kumuamini Allaah. Yule mwenye 

kumuabudu asiyekuwa Allaah hakukufuru Twaaghuut. Maana ya laa ilaaha illa 

Allaah ni kwamba hakuna muabudiwa wa haki isipokuwa Allaah. Ndani yake 

mna makanusho na uthibitishaji. Kukanusha ´ibaadah anazofanyiwa asiyekuwa 

Allaah na badala yake kuzithibitisha kwa Allaah. Kwa usemi mwingine 

kubatilisha´ibaadah za vinavyoabudiwa vyote ikiwa ni pamoja na makaburi, 

masanamu, mawe, miti, majini, watu, Malaika, Manabii na Mitume na badala 

yake kuthibitisha ´ibaadah afanyiwe Allaah, hali ya kuwa peke yake hana 

mshirika. Amesema (Ta´ala): 

إِلَح الاذِينح  دْ أوُحِيح إِلحيْكح وح لحقح لحتحكُونحنا مِنح الْحْاسِريِنح  وح لُكح وح  مِن ق حبْلِكح لحئِنْ أحشْرحكْتح لحيححْبحطحنا عحمح

"Kwa yakini umeletewa Wahy na kwa wale walio kabla yako ya 
kwamba ukifanya shirki bila shaka zitaporomoka ‘amali zako [zote] 
na bila shaka utakuwa miongoni mwa waliokhasirika".” (39:65) 

Mwenye kumshirikisha Allaah shirki kubwa matendo yake yote yanabatilika 

ikiwa ni pamoja na swalah na mengineyo. Vilevile inakuwa ni halali kumuua. 

Hili ni jambo liko wazi katika Qur-aan, Sunnah na katika uongofu wa 

makhaliyfah waongofu ambao waliwapiga vita watu wa Yamaamah pamoja na 

kuwa wanashuhudia ya kwamba hapana mola mwenye haki ya kuabudiwa 

isipokuwa Allaah na kwamba Muhammad ni Mtume Wake. Lakini hata hivyo 

walisema kuwa Musaylamah ni Nabii. Ikiwa yule mwenye kumsadikisha 

anayedai utume anakufurishwa na kupigwa vita, vipi asikufurishwe na kupigwa 

vita mwenye kudai Allaah kuwa na mshirika katika ´ibaadah Zake? 

Swalah na salaam zimwendee Mtume wetu Muhammad, ahli zake na 

Maswahabah zake. 

